
ABSTRAKT
Ky studim është përqendruar në implementimin e dy web dizajneve të cilat përdoren për të
shfaqur përmbajtjen e njejtë në pajisje të ndryshme. Duke u bazuar në literaturën e
tanishme e cila nuk ka ndonjë shpjegim të detajuar në diferencat mes Responsive web
design dhe Adaptive web design, synim i këtij studimi ishte testimi i bazuar në zhvillim. Së
këndejmi dy websajte u zhvilluan në metoda të ndryshme për t’i parë dallimet praktike, një
pyetësor u krijua për analizimin e tregut si dhe u intervistua një inxhinier i softverit në
aspektin biznesor. Rezultatet e nxjerra tregojnë që dizajni Responsive ka shumë më shumë
avantazhe sesa Adaptive si dhe është më i popullarizuar. Ky studim teston dhe analizon deri
në detaje të dy dizajnet duke ofruar rezultate të bazuara në praktikë. Rezultatet shfaqin se si
janë të pozicionuar Responsive dhe Adaptive në termin e lehtësisë së përdorimit, madhësive
të ekranit, Search Engine Optimization si dhe në termin e shpejtësisë dhe përdorimit të
resurseve.

1 HYRJE
“Mendo për përdoruesin, jo shfletuesin” - është motoja që bëri ndryshime të thella në
zhvillimin dhe strukturimin e webfaqeve. Në këtë kohë kur teknokracia dikton rrjedhat e
gjithçkaje, ashtu si shumica e teknologjive të para që u zëvendësuan me teknologji më
përparimtare, edhe faqet statike filluan të zëvendësohen me një lloj tjetër. Webfaqet statike
me madhësi fikse ishin shumë të përdorura sepse atëherë përdorej vetëm desktopi për
shfletimin e sajteve. Me krijimin e pajisjeve te reja që mundësonin shfletim, ishte shfaqur
nevoja që të trajtohet më ndryshe krijimi i sajteve. Në këtë formë, madhësitë fikse që ishin
deri më tani u ndryshuan me ato fleksibile.
Në vitin 2010, fjalën ‘Responsive Design’ e përdori së pari Ethan Marcotte i cili edhe i dha
një kuptim të mirëfilltë këtij lloj dizajni edhe pse kishte ca vite që një trajtim i përafërt
përdorej ndonëse kishte mangësi të mëdha. Sipas Marcotte ky lloj dizajni ishte i bazuar në
tri aspekte teknike: rrjete fluide, foto fleksibile dhe media-query të cilat e bënin të mundur
shfletimin e webfaqes në madhësi të ndryshme të ekranit.
Në anën tjetër një dizajn që ka metodologjinë e njejtë sikurse ‘Responsive Design’ është
edhe ‘Adaptive Design’ term ky i cili u dëgjua për herë të parë nga Aaron Gatson në vitin
2011. RWD dhe ADW kanë shumë ngjashmëri mes vete. Adaptive sikurse Responsive
ofron pamje të ndryshme për madhësi të ndryshme të ekranit, mirëpo ajo që e dallon AWD
nga RWD është implementimi. RWD është shumë më e popullarizuar sesa AWD, mirëpo
ka shumë mangësi në një krahasim të mirëfilltë mes këtyre dy dizajneve.
Në këtë punim diplome janë trajtuar ngjashmëritë dhe ndryshimet, avantazhet dhe
disavazntazhet e këtyre dy dizajneve, si dhe cila është zgjedhja e duhur për zhvillimin e një
sajti.

2 SHQYRTIMI I LITERATURËS
Në këtë kapitull është bërë përpjekje për të sendërtuar një analizë të thuktë të të dy
dizajneve, Responsive dhe Adaptive. Synimi i këtij kapitulli është kuptimi i temës në një
shtrirje më të gjerë duke u përqendruar më specifikisht në informatat e nevojshme e të
duhura për këtë punim.
2.1

Revolucioni Mobil

Në vitin 2007 Steve Jobs lansoi një produkt të ri në treg i cili bëri ndryshime të mëdha në
histori. Të gjitha sferat e jetës u ndikuan nga ky produkt, e njëra që pësoi më së shumti
ndryshime ishte zhvillimi i webfaqeve. Deri vonë zhvillimi i sajteve fokusohej vetëm për
dekstop dhe llaptop për shkak se nuk kishte ndonjë teknologji tjetër e popullarizuar për
shfletimin e sajteve. Të surprizuar nga përhapja kaq e shpejtë e telefonave te mençur,
nevojitej doemos që përdoruesi mobil të mbetej i kënaqur, duke iu përshtatur shijeve
gjithnjë e më shumë shijeve subtile të përdoruesve masovik.

Në këtë mënyrë, disa nga kompanitë më të mëdha filluan të mendonin strategji të ndryshme
për implementimin e një webfaqeve që mundësonin shfletimin normal në telefona të
mençur. Njëra nga teknikat që u përdor më së shumti ishte krijimi i një faqeje të veçantë
duke krijuar një URL të veçantë (m.webi ose mobile.webi). Arsye të shumta bën që kjo
metodë të vdes: përmbajtja e njejtë në lokacione te ndryshme, me krijimin e tableteve dhe
telefonave të mençur nevojitej për secilën paisje nga një URL e veçantë si dhe shpërndarja
e përmbajtjes krijonte paqartësi tek përdoruesit desktop.
Kështu në këtë mënyrë, Responsive design ishte zgjidhja më e mirë andaj edhe u stërpërdor
masovikisht nga shumica e tregut. Frameworku Bootstrap i cili punon me metodologjinë
Responsive bëri bujë të madhe dhe u bë një element mbi të cilin çdo programer duhej
patjetër të kishte njohuri.

2.2

Adaptive Design

Adaptive web dizajn është një strukturë e webfaqes në të cilen kodi është i shkruar
në atë mënyrë që t’i përshtatet përdoruesve të ndryshëm. Aaron Gustafson ne librin e tij
“ADAPTIVE WEB DESIGN - Crafting Rich Experiences with Progressive Enhancement”
shkruan me përpikmëri nevojat e një sistemi të zhvillimit të webfaqes siç është ajo e
Adaptive. Këtë dizajn ai e përshkruan si më të mirin për shërbim ndaj klientit. Libri i tij
faktualizon në detaje origjinën dhe mekanizmat që duhet përdorur për të arritur principet e
AWD. Duke i kuptuar këto fakte, ai përshkruan mënyra praktike të aplikimit të HTML,
CSS dhe JavaScript për të përmbushur satisfaksionin e përdoruesit si dhe filozofinë e
Progressive Enhancement.

Kjo strukturë mund të arrihet duke përdorur një URL të vetme ose duke përdorur
URL specifike për përdoruesit mobil. Në të dy rastet përdoret një detektues i cili ndërtohet
për të ditur çka specifikisht duhet t’i dërgohet përdoruesit. Dizajnimi në këtë strukturë
bëhet duke u fokusuar në disa viewport-a (320, 480, 760, 960, 1200, 1600). Numri i këtyre
viewport-ave mund të jetë më i vogël, e gjithë kjo varet nga zhvilluesi, buxheti apo dëshirat
e klientit.

Fig 1.1. Shfaqja e pamjeve të ndryshme për përdorues të ndryshëm

Përdorimi i AWD lejon kontroll në përmbajtjen e webfaqes apo vendosjen e kësaj
përmbajtjeje. Në këtë formë, Adaptive dizajn përdor strategjinë ‘Progressive Enhancement’
që në thelb ka vëmendjen në qasje nga përdoruesit e ndryshëm. Një përdorues mund të jetë
kushdo i cili me një shfletues ose një lidhje interneti kërkon qasje në webfaqe, e duke u
avansuar pajisja e shfletuesit si dhe shpejtësia e shkarkimit të të dhënave i dërgohet një
layout tjetër i faqes. Fotoja më sipër tregon me saktësi këtë strategji.

2.3 Responsive Design
‘Responsive web design’ është cilësuar nga ‘Mashable’ që viti 2013 do të jetë viti
që Responsive do të lulëzoj më shumë se kurrë. Dhe në fakt ashtu ndodhi. Sot, RWD është
njëra nga teknikat më të përdorura masovikisht në zhvillimin e websajteve. Kjo metodë për
zhvillim sygjeron që dizajni duhet t’i përgjigjet sjelljes së përdoruesit dhe mjedisit.

Duke përdorur një përzierje të layout fleksibile, fotove dhe përdorimit të CSS media

queries mund ta arrijmë një dizajn i cili përmbush filozofinë e Responsive. Ethan Marcotte,
personi i cili e vendosi për herë të parë në treg termin ‘Responsive’, nuk zbuloi ndonjë
koncept që ishte revolucionar, mirëpo ai zbuloi një mënyrë për t’i kombinuar konceptet të
cilat gjindeshin në treg dhe i bëri bashkë për të formuar njërën nga teknikat më të fuqishme
në tregun e zhvillimit të webfaqeve.

Sikurse Adaptive edhe Responsive bazohet në metodologjinë Progressive
Enhancement që do të thotë që webfaqja së pari fillon të dizajnohet për pajisjen mobil duke
vazhduar deri tek pajisja desktop. Kodi i njejtë HTML dhe CSS përdoret për shfaqjen e
informacionit në pajisje të ndryshme. Në foton e mëposhtme mund të shohim një webfaqe
kosovare e cila përdor RWD.

Fig 1.2. Shfaqja e një sajti në ekrane të ndryshme

Ajo çka e bën të fuqishëm Responsive është përdorimi i kodit të njejtë për secilën
pajisje, përdorimi i një URL-je të vetme, optimizim i lehtë për makinat kërkuese dhe çmim
shumë të arsyeshëm.

RWD mund të jetë një vegël e fuqishme në situata të caktuara, mirëpo nuk është zgjidhje
ideale. Në foton e mësipërme mund të vëreni tek pajisja telefon që e gjithë përmbajtja është
e vendosur në telefon, që e bën shumë të bezdisshme tek përdoruesi arritjen deri në fundin
e faqes. Nëse provojmë të përmbushim nevojat e përdoruesit mobil si dhe atij desktop me të
njejtën ndërfaqe, mund të përfundojmë me mos përmbushjen e kërkesave të asnjërit
përdorues.

2.4

CSS Framework

CSS Framework-at janë të krijuara për të bërë më të lehtë përdorimin e gjuhëve të stilizimit
të web dizajneve. Shumica e këtyre frameworkave përmbajne matrica te dizajnit dhe kanë
funksione shtesë që bazohen në JavaScript.

2.4.1

Responsive Framework

Në Responsive, njëra nga framework-at më të përdorura është Bootstrap-i i cili
është i dizajnuar nga Twitter. Thjeshtësia dhe numri i madh i zgjedhjeve të stileve në këtë
framework bëri bujë të madhe në industrinë e zhvillimit të sajteve. Dizajnimi i webfaqes
dhe koordinimit të përmbajtjes bëhet me anë të përdorimit të shtyllave. Gjithsej gjenden 12
shtylla dhe këto mund të manipulohen për pajisje të ndryshme. Në foton e mëposhtme
mund të shohim që një ekran mund ta ndajmë deri në 12 pjesë nëse është e nevojshme.

Fig 1.3. Shfaqja e gridave të ndryshme

Kombinime të ndryshme të madhësive të kolonave mund të përdoren për të krijuar një
dizajn të mirëfilltë.

Kështu do të dukeshin disa kombinime të cilat do të përmbushnin sistemin 12 shtyllësh:

Fig 1.4. Kombinimi i gridave të ndryshme

Bootstrapi ofron CSS dhe JavaScript të gatshëm për përdorim andaj është shumë efikas dhe
i shpejtë për përdorim.

2.5

Progressive Enhancement & Mobile First

Ilustrimi i mëposhtëm tregon mënyrën e të menduarit në filozofinë e Progressive
Enhancement (PE)(Shtim Progresiv). Në këtë figurë, mund të shohim se çdo herë një
shtresë shtohet mirëpo edhe nëse shtresa e parë është e thatë ajo ka përmbajtje cilësore.
Progressive Enhancement sygjeron zhvillimin për pajisjen më të thjeshtë e deri tek ajo më
e komplikuar. Këto zhvillime quhen ndryshe edhe mobile first sepse fillojnë nga kjo pajisje
e përfundojnë në pajisjen më të zhvilluar.

Fig 1.5. Shtimi Progresiv

Principet thelbësore të PE janë:
● pëmbajtja bazike duhet të jetë e qasshme nga të gjithë shfletuesit e webeve
● funksionaliteti bazik duhet të jetë i qasshëm nga të gjithë shfletuesit
● përmbajtja e webfaqes duhet të gjendet në markup
● përmirësimi i pamjes duhet të bëhet nga CSS i jashtëm
● sjelljet e webit duhet të jenë të lidhura në JavaScript të jashtëm
● preferencat e përdoruesit duhet të respektohen

2.6

Rekomandimet e Google

Nëse nuk e keni webfaqen të përshtatshme për pajisje mobile atëhere bëjeni, është një
rekomandim nga Google që secila faqe ta ketë. Sipas Google-s një webfaqe e cila nuk është
e ndërtuar edhe për përdoruesit e telefonave mobil nuk do të shfaqet gjatë kërkimeve për
këta përdorues.

Fig 1.6 Si duhet të shfaqet një sajt
Kjo është një foto e cila gjendet në Google dhe tregon që përdorimi i faqeve në versionin
desktop nuk është i njejtë me përdorimin e tyre edhe në versionin mobil. Për përdoruesit
mobil mund të jetë shumë frustruese kjo eksperiencë dhe i shtyn ata qe ta braktisin
webfaqen.

Disa nga teknikat që Google rekomandon janë:
● Responsive web design,
● Dynamic serving ose Adaptive Design dhe
● URL të ndryshme (duke përdorur subdomain për përdorues të ndryshëm).

Konfigurimi

A qëndron URL e njejtë

A qëndron HTML i njejtë

Responsive web Design

PO

PO

Adaptive web Design

PO

JO

URL të Veçanta

JO

JO

Tabela 2.1. Rekomandimet e Google për Responsive
Google tregon që të gjitha teknikat mund të implementohen mirëpo dallon se si t’i
informojmë ‘crawlerat’ e saj.

2.7

CSS Media Queries

Sipas organizatës W3, përdorimi i Media Queries është i rekomandueshëm e cila është një
pjesë e konstrukcionit të Responsive. Media Queries është nje modul i CSS që lejon
përmbajtjen të adaptohet duke u bazuar në kushte siç është rezolucioni i ekranit të
përdoruesit.

@media përdoret në kodin CSS për të krijuar një kondicion të tillë. Operatorët që përdoren
në kushtet e medias janë: edhe, ose dhe jo. Përdorimi i këtyre operatorëve logjik na lejon që
të organizojmë kodin më lehtë. Mediat e CSS përmbajne media features dhe media types.

Media types janë grupime të agjentëve të përdoruesve në tipe të veçanta. Arsye se pse nuk
kanë vëmendje të madhe në këtë teknologji është edhe arsyeja se gjatë ripërtrimit të CSS
shumica e këtyre elementeve janë larguar. Në CSS3 ekzistojnë lloje të ndryshme të media
types siç janë:

Tipet

Përshkrimi

all

Përdoret për të gjitha tipet e pajisjeve

aural

Përdoret për sintetizera të fjalimit dhe zërit

braille

Përdoret për pajisjet që mundësojnë gjuhen braille

embossed

Përdoret për printerët braille

handheld

Përdoret për pajisjet e vogla apo pajisjet të cilat mund t’i mbajmë
në dorë

print

Përdoret për printer

projection

Përdoret për prezentime, si për shembull sllajdet

screen

Përdoret për ekranet e kompjuterit, telefonave të mençur etj.

speech

Përdoret për lexuesit e ekranit

tty

Përdoret për terminale

tv

Përdoret për pajisjet e llojit televizor

Tabela 2.2 Tipe të mediave në CSS

Në versionin CSS4 ekzistojnë vetëm all, print, screen dhe speech, të tjerat janë larguar dhe
sygjerohet që të përdoren sa më pak media types e më shumë media features.

Media features specifikojnë një funksion të veçantë të shfletuesit, dhe ekzistojnë në numër
të madh. Shumica e këtyre features mundësojnë përdorimin e parafjalëve min- dhe max- të
cilat mundësojnë përdorimin e operatoreve < dhe >.

12

Emri

Përshkrimi

Emri

Përshkrimi

width

gjerësia e viewportit

color

Numri i biteve për ngjyrë në
pajisjen e jashtme

height

lartësia e viewportit

color-index

Numri

i

shënimeve

në

tabelen loop-up të ngjyrave
aspect-ratio

gjerësia-lartësi ratio

display-mode

Mjeti

i

shfaqjes

së

aplikacionit
orientation

orientimi i vieëportit

monochrome

Numri i biteve të pixelave
nëse pajisja e jashtme është
monochrome

resolution

Densiteti i pixeleve

inverted-colors

A

është

pajisja

duke

përdorur ngjyra inverted
scan

grid

Procesi i scanimit nga pointer

A është mekanizmi input

pajisja

kursor dhe sa i saktë është?

Grid apo bitmap

hover

A lejon

mekanizmi input

kursor hoverin?
update-frequency

Shpejtësia e përditësimit any-pointer

A është ndonjë mekanizëm

të pamjes

input kursor dhe sa i saktë
është?

overflow-block

Si e përballon pajisja any-hover

A lejon ndonjë mekanizëm

vërshimin e përmbajtjes

input kursor hoverin?

në një box
overflow-inline

Si e përballon pajisja light-level

Niveli i dritës në ambientin

vërshimin e përmbajtjes

e tanishëm

në një linjë
scripting

A

është

skriptimi

i

lejueshem

Tabela 2.3 Karakteristika të Mediave CSS

Device-width, device height si dhe device-aspect-ratio janë larguar nga CSS4, mirëpo janë
shtuar të gjitha ato lartë të nënvizuara.

3 DEKLARIMI I PROBLEMIT
Ndërtimi i webfaqeve çdo ditë po sjell probleme të reja në jetën e zhvilluesve si dhe
klientëve. Vendimet për sistemin e dizajnit të webfaqeve janë të bëra pa analiza të
mirëfillta të bizneseve dhe shpeshherë krijojnë pakënaqësi në të gjitha sferat, si në sferën
biznesore, zhvilluese ashtu edhe në atë përdorimit. Krijimi i një webfaqeje kërkon një
planifikim të mëhershëm për disa arsye, duke filluar që nga mënyra e implementimit deri te
kënaqësia e përdorimit. Për t’i përmbushur të gjitha nevojat dhe kërkesat e bizneseve dhe
përdoruesve, janë krijuar metoda te ndryshme në zhvillimin e sajteve. Responsive është
njëra nga këto metoda që përdoret momentalisht më së shumti nga zhvilluesit, për arsye që
është shumë e lehtë për tu implementuar si dhe nuk ka shpenzime të mëdha si në anën
financiare poashtu në kohëzgjatjen e zhvillimit. Problemi kyq në ditët e sotme është
mosrealizimi i sistemeve të ngjajshme sikurse Reponsive mirëpo me avantazhe shumë më
të mëdha. Adaptive web design është shumë e ngjashme me Responsive mirëpo ka
ndryshueshmëri të mëdha nga forma e implementimit si dhe rezultateve. Për të gjetur
pikënisjen e problemit duhet të studiojmë të gjitha palët e interesit në zhvillimin e sajtit.

3.1. Mosinformimi

Zbulimi i metodës Reponsive në tregun e krjimit të sajteve krijoi një treg monopol ku
sundoi fuqishëm mbi format e tjera të implementimit. Responsive është kërkesa numër një
në shumicën e implementimit të sajteve. Për arsye që Reponsive ndikoi kaq masavisht në
treg, njohuria për dizajne të tjera të implementit nuk u dëgjuan kurrë si nga ana e bizneseve
poashtu edhe në anën e zhvilluesve. Bazuar në një pyetësor 90% e tregut nuk ka
informacion në lidhje me Adaptive web dizajn ndërsa 75% kanë dëgjuar tashmë për
Responsive web dizajn. Mosinformimi është faktor kryesor në lidhje me përdorimin e madh
të dizajnit te Ethanit.

Arsyeja kryesore e kësaj teme të diplomës është krahasimi i dy dizajneve shumë të
ngjashme me njëra tjetrën: Responsive si dhe Adaptive Dizajn. Sajtet e avancuara sot kanë
synim vetinë e lehtësisë së përdorimit, duke shfaqur webin e tyre në mënyrë të optimizuar
në të gjitha teknologjitë e ndryshme. Zgjedhja e dizajnit për kustomizim të sajtit është e
vështirë dhe gjatë procesit të zgjedhjes duhet t’i kemi parasysh disa pyetje hulumtuese te
shpjeguara që të na ndihmojnë:
● Si krahasohen RWD e AWD në termin e lehtësisë së përdorimit?
● Si krahasohen RWD e AWD në termin e madhësive të ekranit?
● Si krahasohen RWD e AWD për sa i përket zhvillueshmërisë?
● Si krahasohen RWD e AWD në termin e Search Engine Optimization?
● Si krahasohen RWD e AWD në termin e shpejtësisë dhe përdorimit të resurseve?

3.2 Mos zhvillimi për ekrane të ndryshme

Bazuar në statistika, vetëm 12.8% e të gjitha sajteve janë të krijuara me mundësi shikimi në
të gjitha ekranet. Edhe pse të gjitha tekonlogjitë po përqendrohen në teknologjinë e
telefonave të mençur, webat nuk po evoluojne me kohën. Shumica e sajteve nuk janë të
optimizuar për tu hapur mirë në telefon, mirëpo përdorin faqe statike të cilat acarojnë
përdoruesit mobil. Edhe pse në vitin 2014 përdoruesit mobil kaluan numrin e përdoruesve
të kompjuterit, shumica e bizneseve nuk i adaptohen këtij informacioni.

Esenca e këtij informacioni është se ne po arrijmë në një pikë që zhvillimi i sajtit për të
gjitha ekranet nuk është avantazh, mirëpo është një standard i pamohueshëm dhe që duhet
të implemetohet nga të gjithë.

3.3 Kostoja dhe Zhvillimi

Shumica e klientëve duan të implementojnë dizajnet më të lira edhe pse ato dizajne nuk
satisfaksojnë përdoruesit e tyre. Buxheti i vogël i planifikuar nuk premton që angazhimi
dhe zhvillimi të bëhet në mënyrë profesionale si dhe të ofroj shumë zgjedhje.

Klientët të cilët nuk e limitojnë veten në buxhet, në të shumtën e rasteve kërkojnë nga
zhvilluesit implementim të njejtë sikurse konkurrenca, që do të thotë që frikësohen të
implementojnë diçka të veçantë.

Implementimi i dizajneve të komplikuara kërkon punë më të madhe dhe me profesionale.
Andaj edhe çmimi ngritet për sisteme të tilla. Përgjatë diskutimit me Omer Salaj në lidhje
me sistemet e dizajnit të implementuara në Kosovë, ai u përgjigj që Responsive është
dizajni më i kërkuar në Kosovë ndërsa ende nuk ka pasur ndonjë klient që kërkon
zhvillimin me Adaptive web design. Edhe pasi që iu është ofruar një sistem i tillë, tregu
është shumë i fokusuar në Responsive web design dhe nuk dëshiron të ndryshojë.

4 METODOLOGJIA
Në këtë kapitull do të lexoni për mënyrën e zhvillimit të kësaj teme të diplomës, mënyrat
që i kam përdorur për t’iu qasur problemit, mënyra e nxerrjes së informatave si nga ana
praktike e poashtu edhe teorike dhe qasja pragmatike.
Në mënyrë që të sqarohet sa më mirë dallimi në mes Responsive dhe Adaptive, është
përdorur metodologjia e orientuar në disa drejtime:
● Metodika analitike bazohet në konceptet teorike të marra nga literaturë (libra) të
ndryshme, në burime primare dhe sekondare.
● Metoda e analizimit të sajteve të ndryshëm
● Metoda e mbledhjes së informacioneve me anë të pyetësorit
● Metoda e krahasimit në mes të dy dizajneve (Responsive dhe Adaptive) duke i
implementuar në mënyrë praktike të dy llojet.
4.1 Pyetësori

Përdorimi i pyetësorëve është një armë shumë e fuqishme në mbledhjen e informatave.
Mbledhja, analizimi dhe përdorimi i këtyre informatave është esenciale për arsye se nuk ka
të dhëna të mjaftueshme në Kosovë për krijime të konkluzioneve të bazuara në fakte.
Këto pyetje i’u dedikuan personave në sfera të ndryshme të moshës, edukimit dhe
profesionit. Krijimi i një pyetësori me 11 (njëmbëdhjetë) pyetje ndihmoi shumë në
kuptimin e tregut kosovar në lidhje me Responsive dhe Adaptive dizajn. Ky pyetësor u
shpërnda online dhe në mënyrë direkte në formë te printuar.

Tri (3) pyetjet e para ishin të informatave gjenerale, ndërsa tetë (8) tjera ishin të ndërlidhura
themelisht në lidhje me Responsive dhe Adaptive.

Kështu dukej pyetësori:

Fig 1.7. Pyetësori në formën online
Pyetjeve të cilave persona me profesione të ndryshme i’u përgjigjen ishin këto:
1. Cilës gjini i takoni?
2. Sa vjeç jeni?

3. A posedoni telefon të mençur?
4. A keni njohuri tekonologjike?
5. A posedoni websajt?
6. A keni njohuri rreth Aplikacioneve Mobile?
7. A keni njohuri rreth dizajnit Mobile First?
8. A keni njohuri rreth Adaptive web dizajn?
9. A keni njohuri rreth Responsive web dizajn?
10. A keni programuar websajt ndonjëherë?
11. A e keni të dëgjuar ose përdorur frameworkun Bootstrap?
4.2 Intervista me Inxhinier të Softverit

Për të kuptuar më mirë tregun kosovar në aspektin biznesor dhe tekonologjik, kam
përfunduar një intervistë të detajuar në lidhje me Reponsive Dizajn me njërin nga CTO
(Chief Technology Officer) që ka punuar një kohë të gjatë në këtë treg. Ky CTO është
Omer Salaj dhe ka një eksperiencë të bujshme me tregun lokal si dhe atë ndërkombtar.
Fokusi kryesor në bashkëbisedim ishte zgjedhja e dizajnit të zhvillimit të sajteve, dhe
njohuria e përgjithshme në Responsive dhe web dizajn.

Informatat e mbledhura nga inxhineri në fjalë, janë shumë të rëndësishme për arsye se ai
është një person që përjetoi evoluimin e sajteve dinamike në nivele më të larta. Arsyeja
kryesore e intervistimit ishte për arsye të mbledhjes së informacioneve:
1. A është tregu i vetëdijeshëm për zhvillim e websajteve në madhësi të ndryshme
ekrani?
2. A kërkohet zhvillimi i websajteve për madhësi të ndryshme?
3. A programoni në dizajnin Responsive?
4. A keni njohuri rreth Adaptive web dizajn?
5. Cilën e preferoni ju?

Pas një interviste 45 (dyzet e pesë) minutash duke i’u pergjigjur një nga një pyetjeve, i’u
përgjigjëm edhe shume pyetjeve tjera të pa planifikuara që ndihmuan në përgjigjen e
pyetjes kryesore të kësaj teme diplome: Cili dizajn është ideal për t’u përdorur?
4.3 Testimi i të dy sistemeve

Për të krahasuar dy sistemet e dizajnit nuk ishte e mjaftueshme metoda analitike e bazuar
në raste studimi të ndryshme. Edhe pse këto raste studimi ndihmuan shumë në zbardhjen e
avantazheve dhe disavantazheve, metodë e nevojshme ishte implementimi i këtyre dy
dizajneve në kod.

Mënyrë më e mirë për të gjetur se cili dizajn është më i përshtatshëm, është që të dizajnohet
e njejta faqe në të dy mënyrat dhe duke bërë teste të mëtutjeshme të cilat do të ndihmonin
në arritje të rezultateve sa më të mira.
Në mënyrë që t’i shohim rezultatet e krijuara, është përdorur një server lokal duke përdorur
Xampp. Ky produkt i krijuar nga Apache Friends, është një grup i komponenteve të
ndyshëm për servera të webit të cilat janë falas dhe kanë burimin e hapur. Këto
komponente janë: Apache HTTP Server, databaza MariaDB, dhe interpretori i skriptave të
cilat janë shkruar në gjuhët programuese PHP si dhe Perl. Me anë të Xampp kemi arritur që
në kohë reale t’i shohim të gjitha ndryshimet që i bëheshin sajteve.

5 REZULTATET
Në këtë pjesë të temës së diplomës do të shpërfaqen të gjitha rezultatet e marra nga
metodologjia dhe analizimi i këtyre të dhënave. Do të përfshihet analiza e informacioneve
të gjetura në ndërthurje me pyetësorin, intervistën si dhe rezultatet nga implementimi i
AWD dhe RWD.

5.1 Pyetësori

Nga personat që u intervistuan përfituam informata të rëndësishme sa i përket njohurive
bazë të teknologjisë si dhe njohurive të caktuara në lidhje me temën e diplomës. Në këtë
pyetësor morrën pjesë 73 persona, prej tyre ishin 39 meshkuj dhe 34 femra.
Ky pyetësor u lansua në dy mënyra: online në formë elektronike si dhe në formë te
printuar në Prishtinë si dhe Prizren. Informatat qe morra ishin te pritshme, nuk ndryshonin
shumë nga opinioni internacional. Më poshtë do t’i shfaqë rezultatet e arritura nga këto
pyetje.

5.1.1 Pyetja 1: Cilës gjini i takoni?

Mbajtja e balancit në mes të dy gjinive ishte esenciale në gjetjen e rezultateve, andaj edhe u
shtrua kjo pyetje në këtë pyetësor. Këto ishin rezultatet e marra në përqindje:

Fig 1.8 Rezultatet e pyetjes 1 të pyetësorit
5.1.2 Pyetja 2. Cilës moshë i takoni?

Për të arritur një demografi sa më të lehtë për ta kuptuar dhe analizuar, pyetje e
rëndësishme ishte mosha e të interevistuarve. Për këtë pyetësor moshat janë klasifikuar në
katër (4) grupe:
1.

15 deri 20 vjet

2.

20 deri 30 vjet

3.

30 deri 40 vjet

4.

40 vjet e më shumë

53 persona i takonin dy grupmoshave të para, aty ku edhe ishte fokusi i jonë më shumë, tek te rinjët e Kosoves.

Fig 1.9 Rezultatet e pyetjes 2 të pyetësorit
5.1.3 Pyetja 3: A posedoni telefon të mençur?
Përderisa ky pyetësor ka të bëjë me teknologjinë, ishte e rëndësishme që në pyetësor të
ekzistonte kjo pyetje. Rezultatet nuk ishin të befasueshme duke kuptuar që shumica e
personave posedojnë telefon të mençur. Në figurën e mëposhtme mund të shihni rezultatet
nga kjo pyetje.

Fig 1.10 Rezultatet e pyetjes 3 të pyetësorit
5.1.4 Pyetja 4: A keni njohuri teknologjike?
Në pyetësor u kërkua nga pjesëmarrësit që t’i përgjigjen edhe kësaj pyetje. Ishin dy
zgjedhje në këtë pyetje: pohim dhe mohim. Në figuren e mëposhtme mund t’i shihni
rezultatet e kësaj pyetje.

Fig 1.11 Rezultatet e pyetjes 4 të pyetësorit
5.1.5 Pyetja 5: A posedoni websajt?

Kjo pyetje ishte njëra ndër pyetjet më të rëndësishme në mënyrë që konkludimi i kësaj
teme të ishte i bazuar në opinione të ndryshme. Kjo pyetje luante rol të rëndësishëm për të
kuptuar nëse ka ndonjë nga pjesëmarrësit që posedojnë websajt.

Fig 1.12 Rezultatet e pyetjes 5 të pyetësorit

5.1.6 Pyetja 6: A keni njohuri rreth Aplikacioneve Mobile?

Arsyeja e kësaj pyetje ishte që pyetësori të largohej nga termi i madh teknologji dhe të
ngushtohej vetëm në telefona mobil. Pa dyshim shumica e atyre që posedonin telefona të
mençur kishin njohuri për aplikacionet mobile, andaj kësaj pyetje i’u shtuan disa kategori:
1.

Fare

2.

Pak

3.

Mesastarisht

4.

Të mira

5.

Shumë të mira

Në figurën e mëposhtme mund të gjeni rezultatet në lidhje me pyetjen 6.

Fig 1.13 Rezultatet e pyetjes 6 të pyetësorit

5.1.7 Pyetja 7: A keni njohuri rreth dizajnit Mobile First?

Kjo pyetje lidhet direkt me temën time të diplomës dhe për këtë arsye në këtë pyetje
poashtu janë vendosur kategoritë sikurse në pyetjen 6.
Rezultatet mund t'i gjeni në figurën e mëposhtme:

Fig 1.14 Rezultatet e pyetjes 7 të pyetësorit
5.1.8 Pyetja 8: A keni njohuri rreth Adaptive web dizajn?

Kjo pyetje ishte kryesorja e këtij pyetësori. I gjithë ky pyetësor u krijua në mënyrë që të
zbardhet njohuria për dizajnin Adaptive në popullatën kosovare. Rezultatet janë këto:

Fig 1.15 Rezultatet e pyetjes 8 të pyetësorit
5.1.9 Pyetja 9: A keni njohuri rreth Responsive web dizajn?
Pasi që pyetja 8 na informoi në lidhje me Adaptive web design, pyetja numër 9 i’u
përkushtua Responsive web Design. Edhe kjo pyetje ndikoi shumë në gjetjen e
përfundimeve.
Figura e mëposhtme tregon në kategori të ndryshme njohuritë e pjesëmarrësve në lidhje me
RWD.

Fig 1.16 Rezultatet e pyetjes 9 të pyetësorit
5.1.10 Pyetja 10: A keni programuar websajt ndonjëherë?

Kjo pyetje ishte pjesë e pyetësorit për të dalluar pjesëmarrësit nëse kanë njohuri të thella në
teknologji, pra në programim. Kjo edhe shfaq të dhëna më të sakta në lidhje me ndryshimin
e dy dizajneve.

Fig 1.17 Rezultatet e pyetjes 10 të pyetësorit

5.1.11 Pyetja 11: A e keni dëgjuar ose përdorur frameworkun Bootstrap?

Kjo ishte pyetja e fundit, edhe u bë për shkak se në sektorin e testimit është përdorur
frameworku Bootstrap në zhvillim për RWD.

Fig 1.18 Rezultatet e pyetjes 11 të pyetësorit
5.1.12 Analiza e Rezultateve

Këto rezultate ndikuan në ardhjen e përfundimit që opinioni kosovar nuk ka shumë njohuri
në lidhje me zhvillimin e webfaqeve në metoden Adaptive të Aaron Gustafson. Edhe pse
një përqindje e madhe kanë dëgjuar për termin Responsive, nuk mund të themi të njejtën
për Adaptive.
Edhe pse shumë kanë dëgjuar apo programuar për zhvillimin e sajteve në mënyrë që
përmbajtja e tyre të shfaqet në ekrane të ndryshme, pjesëmarrësit ishin të fokusuar vetëm
në metodën Responsive për arsye se kjo metodë ka pushtuar të gjitha tregjet gjithandej.
Prandaj edhe informimi për metodën AWD ka qenë i vogël.
Nga të gjithë të intervistuarit askush nuk kishte programuar në stilin AWD dhe ky rezultat
ishte shumë dëshpërues duke i parë përparësitë e AWD.

5.2 Rezultatet e Implementimit të Dizajneve
Ne kete sektor mund te shihni rezultatet e Adaptive web design si dhe Responsive web
design.
5.2.1 Responsive web Design
Për të arritur në filozofinë Responsive, një websajt u zhvillua në frameworkun Bootstrap, i
cili vë në thelb këtë filozofi. Bootstrap mbështet që faqet e një webi të përshtaten në bazë të
pajisjes:
● Desktop
● Tablet
● Telefona te mençur

Poashtu që nga Bootstrap 3, ky framework mbështetë versionet e fundit të shfletuesve të
ndryshëm: Google Chrome, Mozilla Firefox, Internet Explorer, Opera dhe Safari.
Për ta zhvilluar websajtin në RWD, është përdorur HTML, CSS si dhe Xamp.

HTML (the Hypertext Markup Language) dhe CSS (Cascading Style Sheets) janë dy
teknologjitë bazë për krijimin e websajteve. HTML ofron strukturën e një faqeje ndërsa CSS
pamjen apo dizajnin e asaj faqeje. 90% e CSS-it është e gatshme nga frameworku
Bootstrap, dhe kjo implementohet duke i shkarkuar këta fajlla nga faqja zyrtare, dhe me pas
duke i thirrur në faqen kryesore në këtë mënyrë:
<link href="css/bootstrap.css" rel="stylesheet">
Nga ky kod nënkuptojmë që fajlli i bootstrap.css gjendet ne folderin CSS dhe është tip
stylesheet.
Për të implementuar HTML-in, strukturën e faqes, duhet që t’i përmbahemi rregullave të
Bootstrapit për përdorim të grid-it të saj. Për të programuar me frameworkun bootstrap

kam përdorur columns të cilat definojnë madhësinë e një pjese. Këto pjesë thirren
containers dhe lejojnë që më së miri të distribuohet struktura e faqes.

Duke përdorur containers dhe columns kemi arritur që të shfaqim navigimin e sajtit në këtë
mënyrë:
<div class="container">
<div class="col-lg-12">
<nav class="navbar navbar-inverse navbar-fixed-top" role="navigation">
<div class="container">
<div class="navbar-header">
<a class="navbar-brand" href="#">Responsive web Design</a>
</div>
</div>
<div class="container">
<div class="row">
<p class="navbar-brand2" >A book Apart</p>
<p class="navbar-brand2 rightfloat" >Ethan Marcotte</p>
</div>
</div>
</nav>
</div>
</div>

Në këtë formë, kemi krijuar një navigacion të thjeshtë dhe kemi përdorur gati të gjitha
klasët e Bootstrap-it, kemi shtuar vetëm klasën rightfloat që na lejon t’i vendosim në anën e
djathtë elementet.

Fig 1.19. Shfaqja e rezultatit të dizajnit Responsive

Kjo foto demonstron përdorimin e kolonave dhe ndarjen e ekranit në dy pjesë, me
përjashtim të pak rreshtave kod CSS ku është transformuar për 15 gradë imazhi.

Kjo strukturë ndryshon nëse zvogëlohet madhësia e ekranit. Kjo është pjesë e bootstrap-it
ku me anë të @media ne mund të ndryshojmë se si një strukturë të shfaqet në pamje të
ndryshme.
Websajti në rezoulcionin mobil ndryshon në pamje duke i bërë disa ndryshime në dizajn.
Dy fotot e posterëve në websajt, iu largohen transformimet të cilat i ka në pamjen desktop.
Do të thotë që kodi “transform:

rotate(5deg);”

është larguar komplet që të shfaqen posterët në

pamjen bazë.

Për të arritur ndarje perfekte, Bootstrap ofron përdorimin e kolonave. Pra, në total një
container përmban 12 kolona, ndërsa këto mund t’i ndash si të duash. Për të arritur ndarjen

e këtij container-i kemi vendosur që t’i japim secilës figurë një vlerë të kolonës 6. Pra kjo
është pjesë e CSS dhe është e ruajtur si klasë, duke e implementuar në këtë mënyrë <div
class=”col-6-lg”> </div>. Në këtë mënyrë, tani nga 12 kolona vetëm 6 i kemi të zëna, 6 të
tjerat mund që t’iu vendosim tjetër përmbajtje, ose t’i lëmë zbrazët duke përdorur klasën
off-set.

Me anë të këtyre containers dhe kolonave, në mënyrë matematikore arrihet një konstrukt i
detajuar i faqes.

Poashtu edhe butonat dhe të gjitha elementet e tjera kanë ndryshime. I gjithë dizajni është i
bërë që përdoruesi të jetë i kënaqur dhe mos të hasë në ndonjë problem gjatë përdorimit.

Në figurën e mëposhtme mund të shihni se si duket sajti në madhsinë mobile:

Fig 1.20. Shfaqja e rezultatit të dizajnit Responsive në telefon

Duke u zvogëluar madhësia e ekranit, elementet e dizajnit Responsive zvogëlohen poashtu
dhe bëhen të lexueshme, duke arritur kështu edhe kënaqësinë maksimale gjatë shfletimit
për përdoruesin.

5.3 Adaptive web Design
Për zhvillimin e një sajti në Adaptive është nevojitur shumë hulumtim sepse nuk është
filozofi aq e popullarizuar. Për dallim nga implementimi i shfaqjes së pamjes së ndryshme
duke u bazuar në server, në këtë projekt është bërë komplet duke përdorur CSS media. I
gjithë CSS-i i kësaj faqe është i ndarë në @media të ndryshme, gjë që komplikoi shumë
këtë CSS.

Është përdorur një CSS reset style. Ky reset kthen të gjitha funksionet në 0, duke bërë
shumë më të lehtë shkrimin e kodit në CSS si dhe HTML. Ky reset përdoret në mënyrë që
të kthehet në bazë e gjithë CSS për arsye se nganjëherë disa shfletues vendosin stylesheet
default që krijojnë konfuzitet.
Në mënyrë që t’i vërejmë dallimet është krijuar i njëjti dizajn mirëpo duke implementuar
sistemin Adaptive. Për dallim nga Responsive, këtu i gjithe kodi duhej të shkruhej vetë,
duke menduar për secilin detaj.

Asnjë framework nuk ekziston që bazohet në metodologjinë Adaptive, dhe kjo e bën shumë
më të vështirë implementimin në mënyrë që dizajni të shfaqet në madhësi të ndryshme. Për
të implementuar këtë sistem është dashur që të përdoren media tags që të arrijmë
përfundimin e kërkuar.

Këto janë media tag-et e përdorura në CSS:
● @media (max-width: 28.75em)
● @media (min-width: 768px)
● @media (min-width: 992px)
● @media (min-width: 1200px)

Një shembull konkret i marrur nga projekti i krijuar për Adaptive është pozicionimi i dy
librave. Pra, per madhësi të ndryshme kemi krijuar kod të ndryshëm dhe ky sistem përdoret
si një lloj switchi. Nëse madhësia e ekranit të përdoruesit i përket asaj @media, kodi në atë
@media specifik ekzekutohet.

Këtu i kemi dy madhësi të ndryshme dhe se si ndryshojnë rezultatet:

Për madhësine media (min-width: 28.75em), madhësia minimale duhet të jetë 480 pixela:

@media (min-width: 28.75em) {
.layout-container {
max-width: 100%;
margin-left: auto;
margin-right: auto; }
.layout-container:after {
content: " ";
display: block;
clear: both; } }
Për madhësine media (min-width: 43.125em), madhësia minimale duhet të jetë 690 pixela:

@media (min-width: 43.125em) {
.layout-container {
max-width: 100%;
40

margin-left: auto;
margin-right: auto; }
.layout-container:after {
content: " ";
display: block;
clear: both; } }
Për madhësinë media (min-width: 60em), madhësia minimale duhet të jetë 960 pixela:

@media (min-width: 60em) {
.layout-container {
width: 48em;
margin-left: auto;
margin-right: auto; }
.layout-container:after {
content: " ";
display: block;
clear: both; } }
Pamja për desktop:

Fig 1.21. Shfaqja e rezultatit të dizajnit Adaptive

Pamja për mobile:

Fig 1.22. Shfaqja e rezultatit të dizajnit Adaptive në telefon

5.4 Intervista me Omer Salaj

Përgjatë diskutimit me z. Salaj, jemi fokusuar në disa pyetje të cilat na ndihmuan që të
përceptojmë tregun biznesor kosovar. Ai nuk hezitoi qe t’iu përgjigjej pyetjeve dhe poashtu
dha informata shtesë në ardhje të konkludimeve sa më të arsyeshme.

5.4.1 A është tregu i vetëdijeshëm për zhvillim në madhësi të ndryshme ekrani?

Përgjigjja e tij padyshim ishte afirmative. Shumica e bizneseve kanë parë dhe analizuar
ndikimin e telefonave të mençur në treg. Edhe pse disa kompani vazhdojnë zhvillimin e
faqeve në metoda të vjetra duke krijuar faqe statike, zhvillimi i websajteve në madhësi të
ndryshme ekrani rekomandohet gjatë gjithë kohës në mënyrë që të gjithë përdoruesit të
mbesin të kënaqur.
Pasi që i’u tregohen benfitet e ndryshme të këtij lloj dizajni, shumica kuptojnë rëndësinë
dhe rishqyrtojnë dizajnin e tyre.

Tregu kosovar gjithmonë ka qenë i përditësuar me trendet më të reja të teknologjisë, qysh
në fillimet e krijimit të sajteve statike, duke vazhduar me zhvillim të veçantë për telefona të
mençur ku domainit i shtohej shkronja “m” në subdomain: shembull m.domain.com, si dhe
në mënyrat më të reja dhe më të sofistikuara.

5.4.2 A kërkohet zhvillimi për madhësi të ndryshme?

Tregu i tanishëm ka kuptuar rëndesinë që konsumatori duhet të ndahet sa më shumë i
kënaqur me eksperincën në sajtet e tyre. Andaj edhe sistemet kanë avansuar sikurse edhe

kërkesat e konsumatorëve. Shumica e sajteve për momentin ndërtohen duke u bazuar në
kërkesat e klientëve dhe padyshim njëra ndër funksionet kryesore është që sajti të shfaqet
për madhësi të ndryshme. Ky funksionalitet është futur si pjesë bazë e sajtit dhe nganjëherë
edhe harrohet të përmendet nga klinetët duke menduar që ajo është esenciale.

5.4.3 A programoni në dizajnin Responsive?
Z. Salaj u befasua kur i’a bëra këtë pyetje. Sigurisht tha, dhe tregoi që Responsive është
web dizajni më i kërkuar për momentin. Aq shumë është zhvilluar sa që sistemi për
shfaqjen e sajtit në madhësi të ndryshme po njihet me termin Responsive. Z.Omer ndihmoi
shumë në zbardhjen e kësaj pyetje dhe rëndësisë që ka Responsive dizajni në tregun
kosovar.

5.4.4 A keni njohuri rreth Adaptive web dizajn?

Sigurisht që pas pyetjes rreth Reponsive dizajnit, iu shtrua edhe pyetja tjetër kryesore e
kësaj teme, ajo për Adaptive dizajn . “Kam dëgjuar për këtë term, dhe kam zhvilluar një sajt
vetëm në mënyrë që të implementoj Adaptive”, ka thënë z. Omeri. Edhe pse nuk ka kërkesa
në treg për këtë sistem, për arsye se është më i kushtueshëm, prapë se prapë ai ofron këtë
produkt dhe padyshim ka njohuri të mira.
5.4.5 Cilën e preferoni ju?

Z. Omeri u përgjigj duke thënë që Responsive mbetet zgjedhja e tij primare për shumë
arsye, duke filluar nga kostoja e ulët, lehtë e menaxhueshme, eksperienca e përdoruesit
është në nivel të lartë si dhe është e rekomanduar nga Google.

6 DISKUTIME DHE PËRFUNDIME
Ky kapitull është i përqendruar në analizat përmbajtësore të rezultateve të nxjerra, në
analizat e mirëfillta në krahasimet mes Respnosive web design si dhe Adaptive web design
si dhe janë nxjerrë përfundimet dhe diskutimet.

6.1 Si krahasohen RWD e AWD në termin e lehtësisë së përdorimit?

Si Responsive web design poashtu edhe Adaptive, të dyja janë krijuar që të jenë sa më
lehtësisht të përdorshme. Të dyja shfaqin përmbajtjen e njejtë në mënyra të ndryshme.
Gjatë përdorimit, nuk mund të vërehet nëse është përdorur njëra apo tjetra për ta
programuar sajtin. Mirëpo në Adaptive, duhet që të programojmë secilën pamje, andaj nëse
një përdorues përdor një ekran i cili nuk është menduar që mund të pëdoret, atij përdoruesi
nuk do t’i shfaqej dizajni më i mirë i faqes.

Responsive në anën tjetër, programon duke përdorur disa madhësi të ekraneve dhe nuk
është nevoja që të progromahet për secilën përmbajtje. Kjo i ka përparësitë si dhe
mangësitë e veta. Në Responsive përdoret e njëjta përmbajtje në ekrane të ndryshme, që
është shumë e përshtatshme për websajte që kanë pak informacione në sajtin e tyre. Mirëpo
nëse një sajt është i fokosuar në publikim të lajmeve, shfaq 100-200 lajme në ekranin e tyre
desktop, për përdoruesit mobil kjo është e papranueshme si në aspektin e madhësisë së
vogël të ekranit (përdoruesit do t’i duhej që të lëvizte shumë deri sa të arrinte fundin e
sajtit) poashtu edhe në aspektin e shfrytëzimit të madh të rrjetit për ta hapur faqen. Me
Adaptive mund të largosh përmbajtjen e padëshiruar për arsye se duhet të programojmë në
veçanti për secilin ekran.

45

6.2 Si krahasohen RWD e AWD në termin e madhësive te ekranit?

Sa i përket madhësive të ekranit të dy RWD si dhe AWD shfaqin disa madhësi të ekranit.
Në Responsive kemi përdorur Bootstrap-in ku këto ekrane janë të definuar nga vetë
framework-u. Në Adaptive është dashur që të programojmë për secilën madhësi të ekranit
duke përdorur @media të ndryshme. Bootstrap-i duke përdorur metodologjinë Responsive
ka lehtësuar shumë shfaqjen e përmbajtjes duke i lënë programerit vetëm pjesën e dizajnit
të njërës faqe, ndërsa për të tjerat kujdeset Bootstrap.
Të dy dizajnet janë të njëjta në termin e madhësive të ekranit.

6.3 Si krahasohen RWD e AWD për sa i përket zhvillueshmërisë?

Në këtë aspekt RWD dominon AWD, sepse është shumë më i lehtë për tu zhvilluar. Kur
Responsive u shfaq në treg, u bë shumë e lehtë për të zhvilluar një sajt, dhe shumë persona
me shumë pak njohuri filluan t’i zhvillojnë sajtet e tyre. Ndërkaq, Adaptive kërkon
ekspertizë më të madhe dhe njohuri më të specifikuara. Për të krijuar sajtin me metodën
Adaptive duhet të mendojmë për secilat ekrane se si do të shfaqet përmbajtja dhe të
programojmë për secilën përmbajtje veç e veç.

6.4 Si krahasohen RWD e AWD në termin e Search Engine Optimization?
Google i jep shumë rëndësi përdoruesit, dhe favorizon shumë websajtet që janë mobilefriendly. Madje, Google ka krijuar edhe një sektor të veçntë në sajtin e tyre ku mund të
kontrollosh nëse sajti i yt është i përshtatshëm për tu shfaqur në ekranin e telefonit mobil.
Sa i përket Google-s, ajo ka menduar për të dy mënyrat e implementimit, dhe në sajtin e
tyre ka shfaqur se si duhet të bëjmë implementimin më të mirë që robotët e Google-s të

mos hasin në probleme.

Mirëpo, Google rekomandon dizajnin Responsive. Sipas saj, kjo ndodh për disa arsye:
● E bën më të lehtë për përdoruesit që ta shpërndajnë dhe vegzojnë përmbajtjen tuaj
me një URL;
● Ndihmon algoritmin e Google-s që të caktojë me saktësi indeksin e një faqeje;
● Kërkon më pak kohë inxhinierike për të mirëmbajtur faqet e shumta për të njëjtën
përmbajtje;
● Nuk kërkon ridirektim për përdoruesit që të ketë një pamje te veçantë për pajisjse, e
cila redukton kohën e ngarkesës së faqes;
● Kërkon nga Googlebot që vetem një herë ta zvarrit faqen.
6.5 Si krahasohen RWD e AWD në termin e shpejtësisë dhe përdorimit të resurseve?

RWD dominon fuqishëm kur flasim në aspektin e shpejtësisë. Për shkak se vetëm një
përmbajtje krijohet për të gjitha pajisjet, ajo përmbajtje shfaqet në të gjitha ekranet. Kjo do
të thotë që Responsive përdor një resurs, ndërsa Adaptive ka pamje të veçanta për secilën
pajisje.

6.6 Konluzioni

Nga krejt ajo që u shpalos gjatë kësaj trajtese del se si AWD poashtu edhe RWD janë të
shkëlqyeshme në shumicën e rasteve. Mirëpo e gjitha kjo varet nga kërkesat e juaja për
websajt prandaj kjo edhe do të determinoj se cila nga këto dy opsione do të jetë perfekte
për ju. Nëse kërkoni që të krijoni një sajt me një buxhet lehtësisht të përballueshëm për
xhepin tuaj si dhe të jetë në standardet e fundit të zhvillimit atëherë definitivisht
orientohuni tek Responsive. Mirëpo, nëse dëshironi diçka më unike si për shembull ndonjë
sajt për rrjete sociale/eCommerce/lajme apo ndonjë websajt më kompleks në përgjithësi,

Adaptive është zgjedhje më e duhur. Edhe pse dizajni Adaptive do të jetë shumë më i
kushtueshëm, ai ofron kompleksitetin e nevojshëm për webfaqe më të avansuara.
Responsive implementohet shumë më lehtë për arsye që ofron një llojllojshmëri të veglave
të palëve të treta për të shtuar karakteristika unike në sajt, në rastin tonë Bootstrap.

